
Schlusspunkt

Schulschluss

E Leerer isch gschtorbe

Är hed vill chönne
Är hed vill welle
Är heds guet gmäint
für d Lüüt und für d Wält
Är hed d Natuur gäärn ghaa und d Chind
Är hed ggää was er hed möge
Bis er nümme hed möge
De hed de au s Chönne und s Welle
nüümee gnützt
und de isch s Gärnhaa gstorbe
Zum Pangsioniere isch es zfrüe gsii
De heder entschide
zum Stäärbe sigs Ziit

Sis letscht Exaame

Mede vierzg Johr
heder Schuel ggää ghaa
und er hed möge bis zletscht
und mer hed gmäint
är miecht am liebschte wiiter
Am letschten Exaame
heder e Balaade lo uufsäge
vo sine Schüeler im Choor
Säb lang Gedicht
vo de drei Indiaaner
wo über d Niagaarafäll abe sind
wills e kä Waal mee ghaa händ
Und de heds Blueme ggää und e Reed

Max Huwyler

